
 

 

 

 

 

 

 

 

ბევრი თვალსაზრისით შეიძლება ითქვას, რომ 1930-იან წლებში ბრიტანული კინო 

მიუზიკ-ჰოლების ფესვებს დაუბრუნდა. ყველაზე გავრცელებული ჟანრი კომედია 

იყო, რომელიც გადაღებული ფილმების ოცდაათ პროცენტს შეადგენდა. 

მიუზიკ-ჰოლების ვეტერანმა უილ ჰეიმ, მურ მარიოტთან და გრეჰამ მოფატთან 

ერთად ერთ-ერთი უდიდესი კომედიური გუნდი შექმნა, ისეთ ფილმებში, 

როგორებიცაა Oh Mister Porter და Boys Will Be Boys. ლანკაშირში დაბადებული 

კომიკოსი შემსრულებლები ჯორჯ ფორმბი და გრეის ფილდსი ათწლეულის 

ყველაზე გაყიდვადი ბრიტანელი მსახიობები იყვნენ. კომედიის მეფედ და 

დედოფლად აღიარებულნი, ისინი ასევე მუსიკალურ სამეფო ოჯახს 

წარმოადგენდნენ. საესტრადო/ვარიეტე ფილმები, დაწყებული Elstree Calling-ით, 

რაც შეიძლება მეტ მუსიკალურ შემსრულებელს იტევდა და მთელი ათწლეულის 

მანძილზე ხდებოდა მათი წარმოება. 

ალფრედ ჰიჩკოკი ფორმას დაუბრუნდა ისეთი ფილმებით, როგორიცაა "39 ნაბიჯი" 

და "საბოტაჟი." მდიდრულმა კოსტუმირებულმა დრამებმა, როგორიცაა "ჰენრი VIII-

ის პირადი ცხოვრება" და "ვიქტორია დიდი," ბრიტანული ფილმები მსოფლიო 

მაყურებლის ყურადღების ცენტრში მოაქცია. 

ალექსანდრე კორდა გახდა დომინანტი ძალა გაერთიანებული სამეფოს 

კინოინდუსტრიაში ისეთი მაღალბიუჯეტიანი პროდუქციების წყალობით, 

როგორებიცაა ამბიციური სამეცნიერო ფანტასტიკური სპექტაკლი Things to Come 

(საქმენი მომავალნი), ჯაშუშური დრამა Knight Without Teaming (რაინდი გუნდის 

გარეშე) რობერტ დონატთან და ჰოლივუდში აღიარებულ მარლენ დიტრიხთან 

ერთად. ასევე, წარმატებული გამოდგა მისი პატრიოტული ფილმების სერია 

იმპერიის შესახებ, მათ შორის, Sanders of the River (დ. ზოლტან კორდა, 1935) და The 

Four Feathers (დ. ზოლტან კორდა, 1939). 

უბრალო ბრიტანელების ცხოვრების ასახვა, ძირითადად, დოკუმენტურ ფილმებზე 

მოდიოდა, რომლებსაც კინემატოგრაფიის იმპერიის მარკეტინგული საბჭო და 

კინემატოგრაფიის სამმართველო GPO ქმნიდა.  ორივე იმართებოდა მოძრაობის ლიდერის 

ჯონ გრიერსონის მიერ. დოკუმენტური ფილმის აღმავლობა, უდავოდ, 1930-იან წლებზე 

მოდის. 



1929 წელს გადაღებული ჯონ გრიერსონის "Drifters" პირველი ფილმი იყო 

ბრიტანული კინოს ისტორიაში, რომელშიც მუშათა კლასის გმირები არა 

გამოგონილ გარემოში აღმოჩდნენ. ფილმზე გავლენა ვალტერ რუტმანის  1926 წლის 

გერმანულმა კლასიკამ მოახდინა: "ბერლინი: ქალაქის სიმფონია". ეს ფილმი 

პოეტურად ასახავდა თანამედროვე ქალაქს და სწორედ ეს პოეტური მიდგომა 

მოეწონა გრიერსონს. „Drifters“ მოგვითხრობს ჩრდილოეთ ზღვაში ქაშაყზე 

თევზაობაზე, ავტორი იყენებს კონსტრუქციულ რედაქტირებას და ხაზს უსვამს 

სურათების რიტმულ შეთავსებას. 

სწორედ ამ ფილმის პოპულარობამ გადააწყვეტინა გრიერსონს მთავრობისგან მოეპოვებინა 

დაფინანსება იმპერიის მარკეტინგის საბჭოს კინო განყოფილებების შესაქმნელად. 

1933 წელს დაარსებული GPO Film Unit იყო გენერალური საფოსტო განყოფილების 

ქვედანაყოფი. ეს უაღრესად ინოვაციური გუნდი გრიერსონის ხელმძღვანელობით, 

რომელსაც ხშირად უწოდებენ ბრიტანული დოკუმენტური ფილმების მამას, შეიქმნა 

დაფინანსებული დოკუმენტური ფილმების წარმოებისთვის, რომლებიც საზოგადოებას 

GPO-ს საქმიანობის შესახებ აწვდიდნენ ინფორმაციას. გრიერსონს მიაჩნდა, რომ 

შესაძლებელი იყო ქვეყნის შეცვლა რეალური ცხოვრების შესახებ ფილმების დახმარებით, 

რომლებიც თანამედროვე სოციალურ საკითხებს იკვლევდნენ.  

გრიერსონის კინოს ერთეულებს და მათ მიერ შექმნილ დოკუმენტურ კულტურას 

ხშირად დებატების მნიშვნელოვანი ნაწილი ეთმობოდა, რომლებიც იმართებოდა 

ესთეტიკური ინოვაციებისა და პოლიტიკური შეხედულებების ირგვლივ, რაც 

ათწლეულის მანძილზე ვრცელდებოდა მთელს ბრიტანეთში. 

გრიერსონი თვლიდა, რომ დოკუმენტურ კინოს შეეძლო გადმოეღო ფორმალური 

ხერხები დიდი რუსი რეჟისორებისგან ეიზენშტეინისგან, ძიგა ვერტოვისგან და 

პუდოვკინისგან, რათა მეტი დრამატიზმი შეეტანა ყოველდღიური ცხოვრების 

სცენებში. ვერტოვის 1929 წლის ინოვაციურმა ფილმმა "კაცი კინოკამერით" 

წარმოადგინა ურბანული ცხოვრება საბჭოთა ქალაქებში - ადამიანები სამსახურში, 

თამაშისას და თანამედროვე ცხოვრების მექანიზმებთან ურთიერთქმედებაში. 

ფილმში გამოყენებული იყო ისეთი ტექნიკები, როგორიცაა: მრავალჯერადი 

ექსპოზიცია, ნელი მოძრაობა, მკვეთრი მონტაჟური გადასვლები, კამერით მოძრავი 

ობიექტისთვის გაყოლა, ჰოლანდიური კუთხეები და ექსტრემალურად მსხვილი 

კადრები. 

სწორედ ამ ტექნიკებმა მოახდინა დიდი გავლენა გრიერსონზე, როდესაც ის 

დრამატულ მხატვრულ ნაწარმოებებს აღწერდა, როგორც „ბურჟუაზიულ სიჭარბეს“ 

და დოკუმენტურს, როგორც „აქტუალურობასთან  შემოქმედებით მიდგომას“.  

ინოვაციურ-პროპაგანდისტული ფილმი "საბინაო პრობლემები", რომელიც 1935 

წელს არის გადაღებული რეჟისორების არტურ ელტონისა და ე.ჰ. ანსტეიმის მიერ, 

იკვლევდა, თუ როგორ აგვარებდნენ ადგილობრივი საბჭოები ძველი სახლების 



დანგრევის პრობლემას. ფილმში ჩვეულებრივი ადამიანების უშუალოდ კამერის წინ 

საუბრობდნენ თავის ცხოვრებაზე. ალბათ, 1930-იანი წლების ამ დოკუმენტური 

ფილმებიდან ყველაზე ცნობილი არის "ღამის ფოსტა".  

1936 წელს შექმნილი W. H. Auden-ის პოემა (წაკითხული გრიერსონის მიერ) და 

ბენჯამინ ბრიტენის პარტიტურა, "ღამის ფოსტა" ფოკუსირებულია მობილური 

საფოსტო ოფისების მუშაობაზე. ეს იყო სპეციალურად აღჭურვილი მატარებლები, 

რომლებსაც ევალებოდათ სწრაფი გადაადგილება და ფოსტის დახარისხება 

ბრიტანეთის ყველა კუთხეში. მატარებელი, რომელსაც ჩვენ ვხედავთ ღამის 

ფოსტაში, ლონდონიდან მიემგზავრება ედინბურგში, გლაზგოსა და აბერდინში. 

ფილმი იწყება კადრს მიღმა ხმოვანი კომენტარით, რომელიც აღწერს, თუ როგორ 

გროვდება ფოსტა ტრანზიტისთვის. შემდეგ, როდესაც მატარებელი წინ მიიწევს, 

გვიჩვენებენ სხვადასხვა რეგიონულ რკინიგზის სადგურებს, სადაც ხდება ფოსტის 

აგროვება და მიწოდება. მატარებლის შიგნით მიმდინარეობს დახარისხების 

პროცესი. როდესაც მატარებელი უახლოვდება დანიშნულების ადგილს, ჩნდება 

კადრთა თანმიმდევრობა, რომელიც აერთიანებს ოდენის პოეზიასა და ბრიტენის 

მუსიკას. ამ ყველაფერრს კი, თან სდევს სარბოლო მატარებლის ბორბლების 

მონტაჟურ გამოსახულებები. 

ოდენის პოეზია მიზანმიმართულად ასახავდა მატარებლის ბორბლების რიტმს, 

სუნთქვის შეკვრამდე აჩქარებდა ტემპს შენელების წინ: 

”ეს არის ღამის ფოსტა, რომელიც  საზღვარს კვეთს, 

ქვითრისა და საფოსტო შეკვეთის ჩამომტანი, 

წერილები მდიდრებისთვის, წერილები ღარიბებისთვის, 

კუთხის მაღაზია და გოგონა სამეზობლოში.” 

ფილმის „ღამის ფოსტა“ მსვლელობისას მისი შემქმნელები ატარებენ 

ექსპერიმენტებს ხმის, ვიზუალური სტილის, თხრობის და მონტაჟის ტექნიკის 

გამოყენებით. 

ფილმი გაცილებით მეტია, ვიდრე ფოსტის მუშაკების ცხოვრების ამსახველი 

კადრები მობილურ საფოსტო განყოფილებებში. ის ასახავს, თუ როგორ არის 

დაკავშირებული ბრიტანეთი ერთმანეთთან სოციალურად, ეკონომიკურად და 

ტექნოლოგიურად და გვაწვდის ინფორმაციას იმ ადამიანების შესახებ, რომლებმაც 

ეს ყველაფერი შესაძლებელი გახადეს თავიანთი სამუშაო ცხოვრების განმავლობაში. 

ის ყურადღებას ამახვილებს არა ლონდონზე, არამედ გვიქმნის წარმოდგენას 

რეგიონებსა და თანამედროვე ტექნოლოგიების დინამიურ ძალაზე.  



GPO-ს განყოფილებაში ფილმის შემქმნელების გამოცდილება და 

პროპაგანდისტული ტექნიკის გამოყენების მათი უნარი წარმოუდგენლად 

გამოსადეგი აღმოჩნდებოდა 1939 წლის ომის დაწყების შემდგომ წლებში და ხელს 

შეუწყობდა ერის გაერთიანებას მომდევნო ექვსი წლის განმავლობაში. 

 

  


